Монгол Улсын Их Хурлын 2009 оны хаврын ээлжит чуулганы Төрийн байгуулалтын байнгын хорооны 7 дугаар сарын 2-ны өдөр /Пүрэв гараг/-ийн хуралдаан 14 цаг 40 минутад Төрийн ордны “В” танхимд эхлэв.


УИХ-ын гишүүн Д.Дондог ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 21 гишүүнээс 11 гишүүн ирж, 52.3 хувийн ирцтэй байв. Үүнд:


Чөлөөтэй: Ц.Батбаяр, Г.Баярсайхан, С.Ламбаа, Э.Мөнх-Очир, Ц.Мөнх-Оргил, Ж.Сүхбаатар, Х.Тэмүүжин

Өвчтэй: Ө.Энхтүвшин, Э.Бат-Үүл, Ч.Сайханбилэг
Нэг.Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл /анхны хэлэлцүүлэг/
Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, ажлын албаны дарга Д.Баяндүүрэн, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Төрийн байгуулалтын байнгын хорооны зөвлөх О.Тунгалаг нар байлцав.

Д.Дондог:-54.3-ын “өдрийг” гэсний дараа “энэхүү товлон зарласан өдрөөс хойш 30 хоногийн дотор санал хураалт явуулахаар тогтооно”
УИХ-ын гишүүн Н.Энхболд, Д.Лүндээжанцан, Су.Батболд нар санал хэлж, ажлын хэсгээс С.Магнайсүрэн тайлбар хийв.

УИХ-ын гишүүн Н.Энхболдын гаргасан 54.3-ын “7 хоног” гэснийг “14 хоног” болгож “90 хоногийн дотор санал хураалт явуулна” гэсэн саналыг дэмжиж байгаа гишүүд гараа өргөнө үү.

Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.

54-р зүйлийн 54.4.1 дэх хэсгийг “санал авах өдрөөс 25-аас доошгүй хоногийн өмнө, тойргийн хороог 20-иос доошгүй хоногийн өмнө, салбар болон хэсгийн хороог 15-аас доошгүй хоногийн өмнө тус тус байгуулах” гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

54-р зүйлийн 54.2 дахь заалт 54.4.2-т “нөхөн сонгуульд оролцох нам эвслийг тухайн сонгууль зарласнаас хойш 5 хоногийн дотор бүртгэнэ” гэж нэмэх саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

Дээрх заалттай уялдуулан хуулийн 54.4.2-54.4.5 дахь заалтын дугаарыг 54.4.3-54.4.6 гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

Хуулийн төслийн 1-р зүйлийн 54.3 дахь заалтын “өдрийг” гэсний дараахь хэсгийг “ийнхүү товлон зарласан өдрөөс хойш 30-аас илүүгүй хоног” гэсэн саналыг дэмжиж байгаа гишүүд гараа өргөнө үү.

Зөвшөөрсөн

2

Татгалзсан

9

Бүгд


11

Гишүүдийн олонхийн саналаар дэмжигдсэнгүй.

Хуулийн төслийг анхны хэлэлцүүлгээр нь батлуулах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах танилцуулгыг УИХ-ын гишүүн Су.Батболд УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 14 цаг 55 минутад хэлэлцэж дуусав.

Хоёр.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүд /анхны хэлэлцүүлэг/

УИХ-ын гишүүдээс зарчмын зөрүүтэй санал гараагүй тул хуулийн төслүүдийг анхны хэлэлцүүлгээр нь батлуулах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах танилцуулгыг УИХ-ын гишүүн Р.Раш УИХ-ын чуулганы нэгдсэн хуралдаанд танилцуулахаар тогтов.

Хуралдаан 15 цаг 00 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН 

ХОРООНЫ ДАРГА





Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ






Ц.НАРАНТУЯА
УИХ-ЫН 200
9 ОНЫ ХАВРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 

7 ДУГААР САРЫН 2-НЫ  ӨДРИЙН ХУРАЛДААНЫ
 ДЭЛГЭРЭНГҮЙ ТЭМДЭГЛЭЛ
Хуралдаан 14 цаг 40 минутад эхлэв.

Д.Дондог:-Гишүүдийн ирц бүрдсэн байна. Өнөөдрийн байнгын хорооны хуралдааны хэлэлцэх асуудлыг танилцуулъя.

1.Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл, анхны хэлэлцүүлгийг хийе
2.УИХ-ын чуулганы хуралдааны дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийе гэсэн саналтай байна.

Хэлэлцэх асуудалтай холбоотой асуулттай, саналтай гишүүн байна уу? За хэлэлцэх асуудлаа дэмжиж байгаа гишүүд гараа өргөе. За санал нэгтэй дэмжлээ.

.Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл, анхны хэлэлцүүлгийг хийе. Энэ дээр хоёр зүйл байгаа. Нэгдүгээрт, сая Их Хурал дээр, Байнгын хороон дээр хэлэлцэх эсэхийг ярьж байхад Их Хурлын товлон зарлах хугацаа тогтоохдоо Их Хурал өөртөө хязгаар хугацаа тогтоосонгүй. Тэгэхгүй хугацаатай байх нь зүйтэй гэдэг саналуудыг гаргаж ирсэн. Сая Их Хурал дээр бас гаргасан. Энд Тамгын газрынхантай ярьж байгаад хугацаа тогтоосон тийм заалт хийж байна. Сонсгоё. Та бүхэн саналаа нааш цааш нь болгож байгаад хэлчихнэ биз ээ. Ямар нэгэн хэмжээгээр хугацаа тавих нь зөв юм байна гэж ингэж ойлгож байгаа. Зарчмын хувьд.

Энд нэг зарчмын зөрүүтэй санал ирж байна. УИХ-ын сонгуулийн тухай хуульд өөрчлөлт оруулна гээд. УИХ нөхөн сонгуулийн саналыг авснаас хойш 7 хоногийн дотор нөхөн сонгуулийг зарлаж, 90 хоногийн дотор санал хураалт явуулна. 

УИХ-ын тухайн нөхцөл байдлыг харгалзан УИХ-ын нөхөн сонгуулийг товлон зарлах, санал хураах өдрийг тогтооно гэснийг УИХ нөхөн сонгуулийн саналыг авснаас хойш 7 хоногийн дотор зарлаж, нөхөн сонгуулийн саналыг авсан гэдэг нь юу гэсэн үг вэ? Сонгуулийн ерөнхий хорооноос уу?

Ерөнхийдөө 7 хоног, 90 хоног гэсэн  хоёр хугацаа байна. Магнайсүрэн дарга, Тамгын газрынхнаас ирсэн санал бол 54.3-ын өдрийг гэсний дараа энэхүү товлон зарласан өдрөөс хойш 30 хоногийн дотор санал хураалт явуулахаар тогтооно гэж. Тэгэхэд хэд хоног болж байгаа билээ? Магнайсүрэн дарга тайлбарла даа.

С.Магнайсүрэн:-Саяны сонгуулийн хуулийн хэлэлцэх эсэхийг шийдвэрлэх явцад гарсан санал дээр бид нар бас ажиллаж үзээд Сонгуулийн ерөнхий хороотой хамтраад ажиллаад бас тодорхой саналууд бэлтгэсэн. Энэ дээр нэг яригдсан гол асуудал бол товлон зарлах, зарласнаас хойш хэд хоногийн дотор санал хураалт явагдах юм бэ гэдэг нь хязгааргүй байна гэсэн ийм шүүмжлэл явсан. Энийг бид нар 30 хоногийн дотор байж болох юмаа гэсэн байдлаар. Өөрөөр хэлбэл, товлон зарласан өдрөөс хойш 30 хоногийн дотор санал хураалт явуулахаар Их Хурал тогтооно. Товлон зарлана. Товлон зарласан өдрөөсөө хойш 30 хоногийн дотор санал хураалт нь явагдахаар. Хуучин бол ер нь 30 хоногийн дотор гэсэн томъёолол байсан юм. Тэр томъёоллыг энэнтэй нэгтгээд нэг ийм санал яасан.

Хоёрдугаарт, нам, эвсэл сонгуульд оролцохыг бүртгэх тийм хугацаа байхгүй байна гэсэн ийм юуг гишүүд өмнөх байнгын хорооны хурал, сая ярьсан. 

Д.Дондог:-Сая Их Хурал дээр Сонгуулийн ерөнхий хорооны санал ороод ирсний дараа хэдий хугацаанд зарлах юм бэ гэдэг Их Хурал өөрөө зарлах юм бэ гэдэг байхгүй байна. Энийг тогтоо гэсэн. Сая Энхболд гишүүн бол 7 хоногийн хугацаанд зарладаг байя гэж тогтоё гэж байна.

Санал авдаг өдрөө бас тов тогтоож өгөх ёстой. Тэрнийгээ цаад талын хязгаар нь хэд байх юм бэ гэхээр зэрэг сая Энхболд гишүүн 90 хоногийн дотор байнаа гэсэн ийм ерөнхий санал оруулж гаргаж ирж байна, зарчмын зөрүүтэй санал. Энэ дээр Тамгын газар тайлбар хэлэх юм байна уу? 

Энхболд гишүүн
Н.Энхболд:-Ороод ирсэн төслөөр 30 хоногийн дотор Сонгуулийн ерөнхий хорооноос санал оруулж ирнэ гэж байгаа. Хуучнаар бол ерөөсөө 14 хоногийн дотор зарлаад л 30 хоногийн дотор явуулах ийм л зохицуулалт байгаа шүү дээ. 30 хоногийн дотор Сонгуулийн ерөнхий хорооноос санал орж ирж байтал тэр хооронд нэг их бэлдээд байх элдэв янзын юм жигдэрчихсэн байх байх гэж үзээд цаг алдалгүй ерөөсөө 7 хоногийн дотор  зарлаад, төдөнд болно шүү гээд зарлахдаа санал хураах өдрөө 90 хоногийн дотор багтааж санал хураалт явуулна гэдэг юм л.

90 хоног гэдэг чинь ийм байхгүй юу. Ямар ч тохиолдолд чуулгантай үед таарахаар бодож байгаа юм. Хуучин зохицуулалтандаа бол ээлжит чуулганы үеэр төд хоногийн дотор, ээлжит бус чуулганы үеэр бол тийм, чуулгангүй үед бол эхэлснээс хойш гэсэн үгнүүд урд нь байгаа. Тэрүүгээрээ би зохицчих болов уу гэж бодож байна. Байгаа тийм ээ? 

Д.Дондог:-Одоо ингээд завсарлачихангуут намрын чуулган эхэлсний дараа 7 хоногийн ч юмуу, 14 хоногийн дотор зарлана гэчихье. Тэгэхээр 90 хоног чинь дахиад тэрнээс цаашаа 90 хоног явах уу, үгүй юу?

Н.Энхболд:-Дотор гэж байгаа болохоор заавал… маргааш нь ч сонгууль явуулж болно шүү дээ, чадах л юм бол. 90 хоногийн дотор гэж байгаа шүү дээ. Тэр урд талын заалтуудыг нь харж болно. Хэрэв чуулганы үеэр юмуу, ээлжит бус чуулганы үеэр төд хоног, чуулгангүй үеэр бол чуулган эхэлснээс хойш төд хоногийн дотор гээд заалт байж байгаа. 

Д.Дондог:-Тэр байхгүй болчихож байгаа юм байна.

С.Магнайсүрэн:-Саяны санал дээр Энхболд гишүүний санал даар 7 хоног гэдэг бол хэт богино байж болохоор. Бид нарын санал бол ийм байсан юм. 30 хоногийн дотор Сонгуулийн ерөнхий хороо саналаа оруулж ирнэ, Их Хурлын гишүүн орон гарснаас хойш 60 хоногоос хэтрэхээргүй хугацаанд УИХ сонгуулийг товлон зарлах, тэгээд товлон зарласнаас хойш 30 хоногийн дотор нөгөө сонгууль нь явахаар үндсэндээ нийтдээ 120 хоногийн  хугацааг тооцсон. Таных бас болж байна л даа. 30 хоногийн дотор оруулж ирнэ. Тэгээд 90 хоног, 7 хоног ингээд ерөнхийдөө болно. 7 хоногийг бас хэт богино үзээд жаахан сунгачих тийм л хэрэгтэй байна.

Н.Энхболд:-Ээлжит бусын үеэр, чуулгангүй үеэр гэдгээ бас зохицуулах заалт хийгээд өгчих хэрэгтэй.

Д.Дондог:-Тэрнийг хийгээд өгчих, түрүүнд байсан юм. Одоо алга болчихоод байгаа юм. Дахиад хийгээд өгч болох уу?

Батболд гишүүн
Су.Батболд:-Та нарын саналыг сонсоод байхаар одоо ингээд баахан хугацаа хийчих юм бол  түрүүчийн байгаа хуулин дээр байгаагаас ер ялгаагүй болчих гээд байх юм. Тэр хуулин дээр байгаа юм чинь амьдрал дээр нийцэхгүй байна гээд өөрчлөх гэж байгаа шүү дээ. Одоо ингээд 30, 60 хоногт шахна барина гээд тэгэх юм бол энэ чуулганы завсарлагаа, одоо шинэ Их Хурлын дэгтэй харьцуулаад үзэх юм бол болохгүй санагдаад байх юм.

Д.Загджав:-2 өдрийн настай хууль юу гэж гаргасан юм?

Н.Энхболд:-Хамгийн боломжтой хувилбар нь чуулгантай, чуулгангүй үеэ зохицуулчихаад тэгээд 7 хоног, 30 хоног бэлдэж байхад чинь Их Хурал яриад байх юу байсан юм бэ? Тов зарлаад л гүйцээ шүү дээ. Тэгээд цаана нь дахиад 3 сар байна шүү дээ.

Тэр яг хуучин хуулийнхаа бүтэц юмтай ч адилхан, зохион байгуулах хэлбэр талаасаа ч адилхан байгаа. Ганцхан хугацааг нь 90 хоног хүртэл сунгаж байгаа л асуудал.

Д.Дондог:-Тамгын газар 90 хоног гэж завсарлачихаад, намар явахад болохоор ямар ч маргаан үүсгэхгүйгээр дахиж юм гацаанд орохгүйгээр болохоор байвал энэ саналыг ярилцаад хурааж болж байна.

Оруулж ирснийхээ дараа 14 хоногийн дотор хэлэлцчихээд, тогтоохоо 90 хоногийн хугацаа тавиад. 

За саяны Энхболд гишүүний гаргасан саналаар санал хураалт явуулах уу?

Д.Загджав:-Тийм олон хоногийн хугацаанд хойш тавих ямар шаардлага байгаа юм бэ? тэр чинь тасралтгүй байнга сэлгэж байх ёстой байхгүй. Тэгээд гаргасан хуулиараа л бай л даа.

Н.Энхболд:-Наадах чинь аль хэдийнэ яриад өнгөрчихсөн. Одоо 2-р хэлэлцүүлэг явж байна. Тэр үедээ санал гаргахгүй яасан юм.

Д.Дондог:-Өөр санал байна уу? Н.Энхболд гишүүний гаргасан саналыг 7 хоног гэдгийг нь 14 хоног болгоод зарлах хугацааг нь. Тэгээд 90 хоногийн дотор санал хураалт явуулна гээд. 90 хоногийн дотор санал хураалт явуулна гэчихээр зэрэг товлох хугацаа нь 90 хоногтоо багтаад болчих юм шиг байна лээ. Энэ заавал 90 хоног байх албагүй, дээд тал нь 90 хоног гэж байгаа шүү дээ.

Энхболд гишүүний саналыг зарчмын хувьд дэмжчихье.

Н.Энхболд:-Яг хуучин хуулийн үгнүүдээр бичсэн байгаа. Засах юм байвал засна биз.

Д.Дондог:-Одоо ийм санал хураачихсан тохиолдолд нөгөө ээлжит чуулган юмуу, ээлжит бус чуулганаа зарладаг юм гарч ирнэ. Өөрөөр хэлбэл сонгуулийн тов чуулган завсарлачихсан үед орж ирэх юм бол тэр сэргэхээс өөр аргагүй болж байна.Тэгвэл энийг сэргэнэ гэж ойлгож бас нэмье. Энэ асуудал хөндөгдсөн асуудал учраас зөрчилдөх юм байхгүй.

Д.Загджав:-Та нар хууль хэлэлцэж тоглодогоо болих хэрэгтэй нөхдүүд.

Д.Дондог:-Та хуралд орж ирэхгүй байж байчихаад тэгээд яг хурал явахаар зэрэг орж ирээд үймүүлээд байдгаа болих хэрэгтэй шүү дээ.

Н.Энхболд:-Бид нарын хэлэлцэж байгаа юмыг ерөөсөө ойлгохгүй байгаа байхгүй юу.

Д.Дондог:-Эхний асуудал боллоо.

Одоо ийм асуудал байгаа. Энэ хуулийн нэмэлт, өөрчлөлт орсон ороогүй нөхөн сонгууль явуулдаг хугацаа нь 2008 онд сонгуулийн хуулинд орсон өөрчлөлтөөр энэ хугацаагаар явж болохооргүй ийм заалтууд орчихсон юм байна лээ. Тэгээд сая Сонгуулийн ерөнхий хороо нөхөн сонгуулийнхаа хугацааг эргээд харангуут хугацаа нь болохгүй болчихсон учраас нэмэлт өөрчлөлт хийе гэж. Тэр нь ямар учиртай орж байна гэхээр 54-р зүйл хөндөгдсөн учраас энэ 54-р зүйл дотор байгаа учраас орчихож болох юм байна, нэг мөсөн оруулчихъя гэж ингэж оруулж ирж байгаа юм. Өөр зүйл хөндөгдсөн бол болохооргүй байх. Энэ чинь хэлэлцэж байгаа асуудлаас халиад явчих гээд байна шүү дээ.

Би энийг уншаадахъя. 54-р зүйлийн 54.4.1 дэх хэсгийг санал авах өдрөөс 25-аас доошгүй хоногийн өмнө тойргийн хороог 20-иос доошгүй хоногийн өмнө, салбар болон хэсгийн хороог 15-аас доошгүй хоногийн өмнө тус тус байгуулах гэж өөрчлөн найруулъя гэж ийм томъёоллоор санал хураалт явуулъя. Тэгэхдээ энийг Сонгуулийн ерөнхий хороо, манай Тамгын газар хоёр хоёулаа үзээд орж ирсэн. Тэгэхгүй болохоор зэрэг ингээд байгаа юм. Одоо нэр дэвших үйл ажиллагаа явагдаад яваад байдаг. Сонгуулийн тойргийн хэсгийн хороо нь байгуулагдахгүй хугацаатай юм байна лээ шүү.Тэгэхээр зэрэг болохгүй болчихоод байна. Саяны саналыг дэмжиж байгаа гишүүд гараа өргөе. 11-ээс 10.

2 дахь нь. 54-р зүйлийн 54.2 дахь заалт 54.4.2-т нөхөн сонгуульд оролцох нам эвслийг тухайн сонгууль зарласнаас хойш 5 хоногийн дотор бүртгэнэ гэж нэмье гэж байна. Саяын саналыг дэмжиж байгаа гишүүд гараа өргөе. 11-ээс 10. Дэмжиж байна.

Дээрх заалттай уялдуулан хуулийн 54.4.2-54.4.5 дахь заалтын дугаарыг 54.4.3-54.4.6 гэж өөрчлөе гэж байна. 11-ээс 10.

Д.Одхүү:-30 хоногийг хураалга л даа.

Н.Энхболд:-30 чинь эхнийх нь өгүүлбэрт байж байгаа. 2 дахь өгүүлбэрт сая миний оруулж байгаа явж байгаа байхгүй юу.

Д.Одхүү:-30 хоногоос илүүгүй байхаар гэж байгаа шүү дээ. Ерөнхийдөө сонгуулийг 90 хоногийн дотор явуулж дуусгая гэж байгаа шүү дээ.

Д.Дондог:-30 хоног гэдэг нь түрүүний бид нарын нэмэлт өөрчлөлт хийнэ гээд өргөн бариад яачихсан юм эд  нар бол суучихсан байж байгаа. Сонгуулийн ерөнхий хорооны оруулж ирэх 30 хоног нь суучихсан байгаа. Оруулаад ирснийх нь дараа бид 14 хоногийн доторт зарлаад…
Д.Одхүү:-54.3-ыг товлон зарласан өдрөөс хойш 30 хоногоос илүүгүй байхаар…
Д.Дондог:-Наад заалт чинь түрүүний санал хураасан заалттай үндсэндээ нэг заалт болчихож байгаа учраас энийг заавал хураалгах хэрэг байна уу?

За хураалгая. Хуулийн төслийн 1-р зүйлийн 54.3 дахь заалтын “өдрийг” гэсний дараахь хэсгийг “ийнхүү товлон зарласан өдрөөс хойш 30 хоногийн дотор санал хураалт явуулахаар тогтооно” гэж байна. 30-аас илүүгүй байхаар гэж нэмье гэж байна. Тэрнийг дарчихсан заалт байна. Энэ саналыг дэмжиж байгаа гишүүд гараа өргөе. 11-ээс 2. Энэ санал дэмжигдэхгүй байна.

УИХ-ын сонгуулийн тухай хуулийн анхны  хэлэлцүүлэг зарчмын зөрүүтэй саналаа хурааж дууслаа. 

Горимын хувьд өөр санал байхгүй бол анхны хэлэлцүүлгээр нь баталчих боломж байна уу? за тэгвэл анхны хэлэлцүүлгээр баталъя гэж байгаа саналыг дэмжье. 11-ээс 10. Дэмжигдлээ.

Н.Энхболд:-Дондог даргаа, сая  нэг юмаар хоёр санал, нэг нь 14 хоногийн дотор гэж хураачихаад, нөгөөдөх нь 30-аас илүүгүй гэж хоёр ижил юм хоёр өөр тоотой шахуу гаргачихлаа шүү дээ. 

Д.Дондог:-Нөгөөх нь уначихаж байгаа байхгүй юу. Дэмжигдээгүй.

Нямдорж дарга
Ц.Нямдорж:-Дондог даргаа, анхны хэлэлцүүлгээр хэрэггүй байхаа. Тэр томъёолол оруулж ирээд 1-р хэлэлцүүлгээр батлуулчих. Батлуулсан томъёоллоо яг хуулин дээр суулгаад нэг эргэж үзчихээд тэгээд нэг хурлын далимд хэлэлцээд баталчихъя л даа.

Д.Дондог:-Өнөөдөр л багтаахгүй бол түрүүний 14 хоног гэдэг хугацаа нь болчихоод байгаа юм байна лээ.

Ц.Нямдорж:-Болно шүү дээ. Өнөөдөр нэгдүгээр хэлэлцүүлгээр оруулаад саналуудаа дэмжүүлчих томъёоллоор. Дэмжигдсэн саналаа хуулин дээрээ суулгаад Тамгын газар нэг үзчих.  Тэгээд болж байна гэх юм бол 2-р хэлэлцүүлэгт оруулаад явуулчих. Тэгэхгүй бол наадах чинь саяны тэр тоонуудыг сонсоод байхад жаахан тийм эргэлзээтэй юмнууд ороод явчихлаа. Тийм учраас баланслуулах хэрэгтэй.

Н.Энхболд:-Хугацаа чинь юу болж байгаа юм бэ? Лувсанжав даргаа?

Д.Дондог:-14 хоногийнх нь хугацаа дуусчихаад гол нь ингэсэн байна л даа. Одхүү гишүүний цөөнх болсныг санал дээр нэмээд цөөнх гээд тавьчихъя. Тэгвэл анхны хэлэлцүүлэг байхгүй. Хугацаа нь тулчихаад байгаа юм. За ингээд энэ асуудлыг өндөрлөчихье.

Илтгэгч нь Су.Батболд гишүүн.

Дараагийнхаа асуудал руу оръя. УИХ-ын чуулганы хуралдааны дэгийн тухай хууьд нэмэлт, өөрчлөлт оруулах тухай, Үндсэн  хуулийн цэцэд маргаан хянан шийдвэрлэх ажиллагааны тухай хуульд нэмэлт өөрчлөлт оруулах тухай хуулийн төслүүд анхны хэлэлцүүлэг
Сая УИХ-ын нэгдсэн хуралдаан дээр асуулт гараагүй, санал гараагүй, одоогоор миний гар дээр ирсэн зарчмын зөрүүтэй санал алга байна. Энэ хуулийн анхны хэлэлцүүлгийг явуулж байна. Дэгийн хуулийг Цэцийн асуудлаар. Маргаан хянан шийдвэрлэх ажиллагааны тухай хуулинд. Асуудал асуудлаар нь санал хураалт явуулж дүгнэлт гаргаж ир гэдэг тэр. Энхболд гишүүн, Гончигдорж гишүүн хоёр санаачилсан хууль байгаа.

Асуулт байна уу? байхгүй байна. Санал байна уу? байхгүй байна.

Анхны хэлэлцүүлэг хийе гэсэн гишүүд гараа өргөе. 11-ээс 11. 

Анхны хэлэлцүүлгээр нь баталъя гэсэн саналтай гишүүд гараа өргөе. 11-ээс 11. За ингээд санал нэгтэй дэмжлээ.

Раш гишүүн танилцуулгыг Их Хуралд илтгэе. Энэ хуулийнхыг.

Түрүүнд Сонгуулийн хуультай холбогдуулаад өнөөдөр ч дахиж хуралдаж магадгүй шүү. Нөгөө 14 хоног нь дуусах гээд байгаа учраас.

Соронзон хальснаас буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ

